
Formáli 

Ritgerð þessi er lokaverkefni til BS gráðu í viðskiptafræði við Háskóla Íslands með áherslu 

á fjármál. Vægi hennar er 6 ECTS einingar. Ritgerðin fjallar um stöðu sparisjóða á Íslandi 

og hvort hagræðing væri af sameiningu þeirra. Leiðbeinandi minn við þessi skrif var Elmar 

Hallgríms Hallgrímsson og kann ég honum mínar bestu þakkir fyrir samstarfið. Einnig vil 

ég þakka fjölmörgum starfsmönnum sparisjóðanna fyrir góða aðstoð við heimildaöflun. 

Að lokum fær fjölskylda mín þakkir fyrir yfirlestur og gagnlegar ábendingar.  

Útdráttur 

Staða sparisjóða hér á landi hefur sjaldan eða aldrei verið jafn veik og hún er um þessar 

mundir. Eftir hrun á fjármálamörkuðum haustið 2008 hefur sparisjóðum fækkað og 

samhliða því hefur markaðshlutdeild þeirra dregist mjög saman.   

Til að svara þeirri spurningu sem lagt er upp með, hvort hagræði sé af sameiningu 

sparisjóða, verður hver og einn þeirra sparisjóða sem starfar í landinu greindur með 

upplýsingum úr ársreikningum undanfarinna fimm ára. Litið verður til samþykkta þeirra í 

þeim tilgangi að finna skilgreint starfssvæði þeirra. Töluleg gögn frá Hagstofunni verða 

notuð til að finna mannfjölda innan starfssvæðis hvers sparisjóðs. Til að ljúka 

greiningarvinnunni verða starfssvæði sparisjóða skoðuð út frá Sóknaráætlun 20/20, sem 

forsætisráðuneytið lagði og nú er lokið, en þar er landinu skipt upp í sóknar- og 

varnarsvæði.  

Að lokinni greiningarvinnu verða útlistaðar þær sviðsmyndir sem standa sparisjóðum 

til boða í dag. Taldir verða upp þrír mismunandi möguleikar og verða þeir vegnir og metnir 

út frá kostum og göllum.   

Að lokum verður spurningunni sem lagt er upp með, hvort hagræðing sé af sameiningu 

sparisjóða, svarað í niðurstöðum.  

1  Inngangur  

Sparisjóðir hafa í aldanna rás gegnt veigamiklu hlutverki í viðskiptabankaþjónustu um alla 

Evrópu. Eru þeir því flestum Evrópubúum kunnugir þó sparisjóðir geti verið mjög 

frábrugðnir frá einu landi til annars. Af þeim sökum er ekki til nein ein nákvæm skilgreining 

á sparisjóði. Upphaflega var ákveðinn áherslumunur á milli sparisjóða og viðskiptabanka 

en með tíð og tíma hefur dregið verulega saman með þeim og veita þeir í dag að mörgu 

leyti sömu þjónustu til sambærilegra viðskiptavina. Þrátt fyrir þau líkindi sem eru á milli 

sparisjóða og viðskiptabanka er hægt að nefna fjögur atriði sem almennt aðgreina 

sparisjóði frá hinum hefðbundnu viðskiptabönkum. 

 Starfsemi sparisjóða er svæðisbundin. 

 Markmið sparisjóða eru fleiri en hámörkun hagnaðar, s.s. að styðja við 
starfssvæði sitt. 

 Form á eignarhaldi á sparisjóðum getur verið með tvenns konar hætti,  hann 
getur  verið hlutafélag eða sjálfseignarstofnun.  

 Samstarf sparisjóða myndar net sem stundum felur í sér sameiginlega ábyrgð 
(Rannsóknarnefnd Alþingis (RNA), 2014).  

Ef horft er til laga um fjármálafyrirtæki nr. 161/2002 með það í huga að finna 

skilgreiningu á íslenskum sparisjóðum gæti hún verið á þessa leið; Sparisjóður er 

fjármálafyrirtæki með starfsleyfi skv. 2. tl. 1. mgr. 4. gr. laga nr. 161/2002, sem hefur 

skilgreint í samþykktum sínum starfssvæði sitt, samfélagslegt hlutverk og hlítir ákvæðum 

63. gr. um ráðstöfun hagnaðar og arðgreiðslna. 

Sparisjóðir eru að mörgu leyti brautryðjendur þegar kemur að bankastarfsemi á Íslandi, 

en hægt er að rekja sögu sparisjóðanna hér á landi allt aftur til ársins 1858. Nánar verður 

fjallað um upphaf og þróun sparisjóða á Íslandi í kafla 2.2. Færa má fyrir því rök að elsta 

starfandi fjármálafyrirtæki á landinu sé sparisjóðurinn Afl, en hann varð til við sameiningu 

Sparisjóðs Siglufjarðar sem stofnaður var árið 1873 og Sparisjóðs Skagafjarðar (Árni H. 

Kristjánsson, 2013).  

Þrátt fyrir hið mikilvæga hlutverk sparisjóðanna í sögulegu tilliti hefur stærð þeirra og 

umfang dregist mjög saman á undanförnum árum. Nú er svo komið að ekki hafa verið 

færri sparisjóðir á landinu síðan árið 1880. Sömuleiðis hafa sparisjóðirnir aldrei haft jafn 

litla markaðshlutdeild og um þessar mundir (RNA, 2014).  

Bankasýsla ríkisins sem fer með eignarhlut ríkisins í tveimur sparisjóðum hefur talað 

fyrir því að halda í sparisjóðskerfið um landið, sem valmöguleika fyrir neytendur sem kjósa 

grunnbankaþjónustu, en aðeins á efnahagslega réttum forsendum. Jón Gunnar Jónsson 

forstjóri bankasýslunnar hefur í samtali við fjölmiðla lýst þeirri skoðun sinni að sameina 

þurfi sparisjóði, auka hagræðingu og minnka samþjöppunaráhættu útlána (Stefán E. 

Stefánsson, 2015. 9. apríl).  

2 Um sparisjóði 

Hér verður farið yfir uppruna sparisjóða í Evrópu, þá hugmyndafræði sem þeir byggðu á 

og það samkeppnisforskot sem þeir höfðu í upphafi. Í kjölfarið verður farið lauslega yfir 

upphaf og sögu sparisjóða hér á landi. Þá verður samkeppnisvanda sparisjóða á 20. öld 

gerð skil og að lokum er fjallað um starfsumhverfi sparisjóða á Íslandi í dag.   

2.1 Uppruni sparisjóðskerfisins 

Hægt er að rekja uppruna sparisjóða til Þýskalands árið 1778 þegar fyrsti sparisjóðurinn 

Allgemeine Versorgungsanstalt var stofnaður. Í kjölfarið teygði sparisjóðsformið anga sína 

út til Sviss og fleiri Evrópulanda. Á þessum tíma störfuðu bankar að mestu leyti í 

þéttbýlum byggðakjörnum og einskorðuðust viðskipti þeirra nær eingöngu við fyrirtæki 

og efnameiri einstaklinga. Með iðnbyltingunni fór millistéttin stækkandi og eftirspurn eftir 

fjármálaþjónustu á dreifbýlisstöðum óx. Þessi eftirspurn skapaði farveg fyrir rekstur 

sparisjóða. Eitt stærsta vandamálið við að veita fjármálaþjónustu í dreifbýli var hár 

viðskiptakostnaður sem kom til vegna þeirra ósamhverfu upplýsinga sem fylgja 

útlánastarfsemi (RNA, 2014).  

Með ósamhverfum upplýsingum er átt við að aðilar í viðskiptum búa ekki yfir jöfnum 

upplýsingum um hvor annan. Til dæmis getur útlánastofnun ekki vitað með algjörri vissu 

hvort lántakandi ætli sér að borga lán til baka (Fabozzi, Modigliani og Jones, 2010). 

Lánastofnanir reyna að lágmarka útlánaáhættu sína með því að afla upplýsinga um 

lántakendur og krefjast þess að veð sé lagt til tryggingar á láni. Þar af leiðandi gátu bankar 

á þessum tíma ekki veitt þeim aðilum þjónustu sem ekki gátu lagt fram veð (RNA, 2014).  

Vegna þess að starfsemi sparisjóða er svæðisbundin gátu sparisjóðir tekist á við þann 

vanda sem stafaði af ósamhverfum upplýsingum með tvenns konar hætti vegna nálægðar 

við viðskiptamenn sína. Í fyrsta lagi gerði staðbundin þekking sparisjóðanna þeim 

auðveldara fyrir að safna upplýsingum um lántakendur og þannig minnka útlánaáhættu. 

Einnig skapa svæðisbundnar stofnanir sterkari greiðsluvilja hjá lántakendum en fjarlægir 

bankar, nálægðin skapar greiðsluaðhald, orðrómar geta verið fljótir að myndast í minni 

samfélögum þegar lántakendur greiða ekki skuldir sínar. Í öðru lagi voru sparisjóðir í 

fararbroddi þegar kom að því að bjóða almenningi bæði greiðsluþjónustu og 

seljanleikatryggingu. Seljanleikatrygging gerir það að verkum að innlánseigendur hafa 

greiðari aðgang að lausafé þegar þeir þurfa á því að halda og geta einnig fengið 

skammtímalán eða yfirdrátt ef þörf krefur. Sparisjóðir náðu hver á sínu starfssvæði 

ákveðnu forskoti á aðra viðskiptabanka vegna þess hve góða þjónustu þeir náðu að veita 

viðskiptavinum sínum. Á þeim grunni náðu þeir að safna upp góðum sjóði innlána sem 

hægt var að lána út og urðu því sparisjóðir mjög sterkir hver á sínu starfssvæði (RNA, 

2014).  

2.2 Upphaf og þróun sparisjóða á Íslandi 

Sjálfstæðishetjan Jón Sigurðsson var sá Íslendingur sem fyrstur viðraði hugmyndir um 

sparisjóðakerfi á Íslandi í þeirri mynd sem það átti eftir að rísa. Jón var búsettur í 

Danmörku og hafði fylgst með uppgangi sparisjóða þar í landi. Í greinarskrifum árið 1850 

notaði Jón fyrstur Íslendinga orðið sparisjóður og benti á mikilvægi þess að einstaklingar 

hefðu tækifæri til að ávaxta sitt fé á traustum stað (Árni H. Kristjánsson, 2013).  

Árið 1858 settu nokkrir ungir búlausir menn frá Mývatnssveit á fót fyrsta sparisjóðinn 

á Íslandi sem þeir nefndu Sparnaðarsjóð búlausra í Skútustaðahreppi. Hugmyndin að baki 

sjóðnum var að gefa búlausum tækifæri til að leggja fyrir hluta af kaupi sínu gegn vöxtum 

og lána bændum í sveitinni fé til arðbærra verkefna. Líftími Sparnaðarsjóðs búlausra í 

Skútustaðahreppi var heldur stuttur og fór hann í þrot sex árum seinna eða árið 1864. 

Lausafjárskortur og tregi bænda til lántöku varð sjóðnum að falli. (Árni H. Kristjánsson, 

2013).  

Önnur tilraun var gerð fjórum árum síðar, árið 1868, þegar Sparisjóður Múlasýslna var 

stofnaður á Seyðisfirði. Sá sparisjóður var reistur á sömu hugmyndafræði og forveri hans 

í Skútustaðahreppi, að nýta fjármagnið til uppbyggingar á starfssvæði sjóðsins. Ekki 

reyndist hann langlífur og lokaði tveimur árum seinna, eða árið 1870. Hugmyndafræðin 

um sparisjóði hafði þó fest sig í sessi hjá þjóðinni og tóku þeir að rísa víðs vegar um landið 

upp úr 1874 (RNA, 2014).  

Í samþykktum fyrstu sparisjóðanna má sjá hvert helsta markmið þeirra var, en það var 

að ávaxta pening heimamanna og liðka fyrir viðskiptum þeirra (Friðrik G. Olgeirsson, 

1994). Þegar kom að útlánum voru sparisjóðir passasamir og gættu þess að lánin væru vel 

tryggð, þá annaðhvort með veðum eða ábyrgðum vel settra manna. Sparisjóðirnir gættu 

vel að útlánasafni sínu og dæmi voru um að þeir gerðu veðköll ef fjárhagsstaða lántaka 

var orðin tvísýn. Að sama skapi voru sparisjóðirnir einnig fúsir til að semja við menn um 

greiðslufresti ef illa áraði, þannig var ekki alltaf gengið beint að veðum þó greiðslur bærust 

ekki á tilsettum tíma. Allt þetta ásamt því að gjaldkerar þekktu yfirleitt vel efnahag og 

greiðslugetu væntanlegra lántaka gerði það að verkum að afskriftir sparisjóða á lánum 

voru fátíðar (Friðjón Þórðarson, 1995).  

Staða sparisjóða var afar sterk á Íslandi um aldamótin 1900, en þá höfðu 24 sparisjóðir 

um 30-35% markaðshlutdeild í inn- og útlánum. Árið 1904 urðu svo þau vatnaskil í 

íslenskum fjármálamarkaði að erlendur einkabanki, Íslandsbanki, hóf starfsemi hér á 

landi. Með tilkomu Íslandsbanka nútímavæddist fjármálakerfið á Íslandi, þar sem 

innlánsstofnanir inntu nú bæði af hendi greiðsluþjónustu og önnuðust fjármálalega 

milligöngu (RNA, 2014). Skýrasta dæmið um áhrif Íslandsbanka á fjármálakerfið á Íslandi 

sést á því að fyrir komu bankans geymdu 30% landsmanna sparifé sitt á bankareikningum, 

en árið 1925 var það hlutfall komið upp í 80% (Árni H. Kristjánsson, 2013). Heildarinnlán 

á Íslandi tífölduðust á árunum 1905 til 1917, og hafði Íslandsbanki um 50% 

markaðshlutdeild (RNA, 2014). 

 

Mynd 1. Fjöldi sparisjóða á Íslandi frá 1875 til 2015 
Heimild: RNA og Samband íslenskra sparisjóða.  

Með aukinni samkeppni frá bæði Íslandsbanka og Landsbankanum fækkaði 

sparisjóðum á landinu fyrsta áratug tuttugustu aldar, meðal annars vegna þess að nýju 

bankarnir tóku yfir stærstu sparisjóðina. Útlánahlutdeild sparisjóðanna féll niður í 8% árið 

1908. Með aukinni peningaveltu og innlánum næstu árin þar á eftir fjölgaði sparisjóðum 

ört, en fjöldi þeirra rúmlega tvöfaldaðist á árunum 1905-1915 (RNA, 2014). Fjölgun 

sparisjóða og aukin umsvif þeirra gerði það að verkum að sett voru sérstök lög um þá árið 

1915. Í lögunum kom fram að meginhlutverk sparisjóða var að taka við fé einstakra 

manna, geyma það og ávaxta á sem tryggastan hátt“ (Árni H. Kristjánsson, 2013). 

Gjaldþrot Íslandsbanka árið 1930 hafði jákvæð áhrif á sparisjóði, því margir viðskiptavina 

Íslandsbanka beindu viðskiptum sínum þá til sparisjóða. Nýr sparisjóður var einnig 

stofnaður, Sparisjóður Reykjavíkur og nágrennis, sem síðar meir varð stærsti sparisjóður 

landsins. Fjöldi sparisjóða á landinu náði hámarki árið 1962 þegar þeir voru 66 talsins. Á 

sjöunda áratugnum voru ríkisbankarnir þrír; Landsbankinn, Útvegsbankinn, sem reistur 

var á grunni Íslandsbanka, og Búnaðarbankinn, undir pólitískum þrýstingi að auka umsvif 

sín á landsbyggðinni en einnig vildu þeir auka innlánahlutdeild sína. Fram að þessu höfðu 

ríkisbankarnir ekki leitast við að fjölga útibúum og látið sparisjóðina eina um starfsemi á 

landsbyggðinni. Er ríkisbankarnir hófu að færa út kvíarnar á landsbyggðinni lá vel við að 

yfirtaka sparisjóði eða innlánsdeildir kaupfélaga. Við þessa auknu samkeppni og yfirtökur 

tók sparisjóðum að fækka að nýju á sjöunda áratuginum(RNA, 2014). 

 

Mynd 2. Hlutur sparisjóða í heildar inn- og útlánum í bankakerfinu 1887-2014 
Heimild: RNA og Samband íslenskra sparisjóða.  

Sparisjóðirnir brugðust við þessari auknu samkeppni með því að bjóða upp á góða 

einstaklingsþjónustu í þéttbýli. Ríkisbankarnir þrír höfðu ekki lagt mikla áherslu á það 

atriði svo að sparisjóðunum tókst að skapa sér sterka stöðu. Einstaklingsþjónusta var mikil 

vaxtagrein í bankaþjónustu á níunda áratugnum og náðu sparisjóðir að tvöfalda 

markaðshlutdeild sína á þeim tíma. En þrátt fyrir að tvöfalda markaðshlutdeild sína hélt 

sparisjóðum áfram að fækka (RNA, 2014).  

Annar þáttur sem skapaði hagstæð vaxtarskilyrði fyrir sparisjóði var vandræðagangur 

í rekstri viðskiptabankanna eftir upptöku Basel-viðmiða sem kváðu á um áhættuveginn 

eiginfjárgrunn, en nánari skýringu á áhættuvegnum eiginfjárgrunn er að finna í kafla 3. 

Eftir uppgangsár á bæði níunda og tíunda áratug síðustu aldar sem skilaði sparisjóðunum 

um 25% markaðshlutdeild harðnaði samkeppnin við viðskiptabankana enn á ný eftir 

einkavæðingu ríkisbankanna á fyrstu árum þessarar aldar. Á nýjan leik fór að þrengja að 

sparisjóðum þegar aukin samkeppni olli lægri vaxtamun milli innlána og útlána. Með 

ódýrri fjármögnun voru viðskiptabankarnir í auknum mæli farnir að stunda 

fjárfestingabankastarfsemi. Hefðbundin viðskiptabankastarfsemi var ekki lengur 

megináherslan hjá gömlu ríkisbönkunum (RNA, 2014).  

2.3 Samkeppnisvandi sparisjóða 

Eftir því sem leið á 20. öldina hurfu smám saman þeir yfirburðir sem sparisjóðir höfðu haft 

í viðskiptabankaþjónustu. Framan af voru sparisjóðir sér á báti þegar kom að 

viðskiptabankastarfsemi.  

Eftir innkomu Íslandsbanka árið 1904 stóð greiðsluþjónusta almenningi til boða gegn 

vægu gjaldi. Með því að bjóða upp á greiðsluþjónustu gátu fjármálastofnanir fengið 

aðgang að mikilvægum upplýsingum um viðskiptavini, svo sem upplýsingar um tekjur, 

útgjöld og áreiðanleika, sem nýttist þeim meðal annars í útlánastarfsemi. 

Fjármálastofnanir öðluðust með þessu betri upplýsingar til að takast á við freistni og 

hrakvalsvandamál sem fylgja útlánastarfsemi. Meðfram þessu minnkaði virði 

staðbundinnar þekkingar um viðskiptavini sem sparisjóðirnir höfðu haft. Bankar fóru því 

að geta veitt sparisjóðum harðari samkeppni í bankaþjónustu og einnig í góðum kjörum 

(RNA, 2014).  

Upp úr níunda áratugnum fór af stað mikil frelsisvæðing á evrópskum 

fjármálamörkuðum og samfara því hófu menn að liðka fyrir viðskiptum þvert á 

landamæri. Aukin tæknivæðing í fjármálaþjónustu hafði það í för með sér að hraðbankar, 

netbankar og nú öpp hafa að miklu leyti leyst persónulega þjónustu í útibúum af hólmi. 

Nálægð sparisjóða við viðskiptavini hefur alltaf verið einn helsti styrkleiki þeirra, því hefur 

þessi þróun komið sér illa fyrir sparisjóðina og dregið úr sérstöðu þeirra (RNA, 2014). 

Til að mæta aukinni samkeppni, breytingum í tækni og auknum kröfum til 

fjármálafyrirtækja brugðust sparisjóðir við með því að sameinast. Fækkaði sparisjóðum 

vegna samruna jafnt og þétt síðustu áratugi tuttugustu aldar og á fyrstu áratugum 

tuttugustu og fyrstu aldar. Sparisjóðir héldu almennt stöðu sinni á markaði og styrktu 

jafnvel stöðu sína í einstaklingsþjónustu á þessum tíma. Efnahagsreikningar sparisjóða, 

líkt og annarra fjármálafyrirtækja, óx einnig ört vegna greiðs aðgangs að lánsfé og 

uppgangs á fjármálamörkuðum. Er samdráttur varð á fjármálamörkuðum að nýju í 

upphafi árs 2008 þrengdi mjög að efnahagi margra sparisjóða. Við fall viðskiptabankanna 

þriggja í október 2008 var stærsti sparisjóðurinn SPRON þegar kominn í erfiða stöðu og 

stefndi að samruna við Kaupþing banka hf. Einn af stærstu sparisjóðum 

landsbyggðarinnar, Sparisjóður Mýrasýslu, hafði þá um sumarið verið tekinn yfir af sama 

banka. Fall viðskiptabankanna þriggja og almennt verðfall eigna í kjölfarið varð banabiti 

stærstu sparisjóða landsins, sem og Sparisjóðabankanum hf. sem hafði sinnt hlutverki 

heildsölubanka og haft umsjón með greiðslukerfum sparisjóðanna (RNA, 2014).  

2.4 Starfsumhverfi sparisjóða á Íslandi í dag 

Starfsemi sparisjóða fellur undir lög nr. 161/2002 um fjármálafyrirtæki. Samkvæmt 2. gr. 

umræddra laga þurfa fjármálafyrirtæki, þar með talið sparisjóðir, starfsleyfi frá 

Fjármálaeftirlitinu til að hefja rekstur. Starfsleyfi sparisjóða gefur þeim heimild til 

eftirfarandi starfsemi, skv. 1. mgr. 3. gr. laga nr. 161/2002. 

 Móttaka endurgreiðanlegra fjármuna frá almenningi í formi innlána eða 
skuldaviðurkenningar. 

 Veiting útlána sem fjármögnuð eru með endurgreiðanlegum fjármunum frá 
almenningi. 

 Eignaleiga þegar fyrirtæki hefur slíka starfsemi að meginstarfsemi sinni. 

 Viðskipti og þjónusta með fjármálagerninga samkvæmt lögum um 
verðbréfaviðskipti.  

Starfsheimildir sparisjóða eru almennt þær sömu og viðskiptabanka, en eðli málsins 

samkvæmt er þó mismunandi eftir stærð og umfangi hvers sparisjóðs fyrir sig hvort hann 

fái leyfi til að starfa samkvæmt öllum ofantöldum heimildum.  

Stofnfé og lágmarks eigið fé sparisjóða almennt er það sama og hjá viðskiptabönkum 

eða 5 milljón evrur, sbr. 14. gr. laga nr. 161/2002. En sparisjóðir sem starfa á afmörkuðu, 

staðbundnu starfssvæði, og stunda aðeins hefðbundna innlána og útlánastarfsemi, þurfa 

aðeins 1 milljón evra stofnfé og eigið fé.  Megintakmörkunin á starfsemi sparisjóða með 

lægra eigið fé er að þeir geta ekki stundað fjárfestingabankastarfsemi eða veitt þjónustu 

með fjármálagerninga samkvæmt lögum um verðbréfaviðskipti.  

Segja má að það séu fjögur atriði sem gera sparisjóði frábrugðna viðskiptabönkum 

samkvæmt lögum um fjármálafyrirtæki. Í fyrsta lagi ber sparisjóði að skilgreina 

samfélagslegt hlutverk sitt í samþykktum og ráðstafa að minnsta kosti 5% árlegs hagnaðar 

til þeirra verkefna. Í öðru lagi er starfssvæði sparisjóða svæðisbundið sem felur í sér að 

sparisjóður þarf að taka afstöðu til þess í samþykktum hvert starfssvæði hans skuli vera. Í 

lögum nr. 161/2002 eru hins vegar engar takmarkanir á því hversu stórt starfssvæði 

sparisjóðs getur verið, það gæti því fræðilega náð til alls landsins. Í þriðja lagi geta 

sparisjóðir einir fjármálafyrirtækja verið sjálfseignarstofnanir. Sparisjóðir geta hins vegar 

einnig verið hlutafélög og geta þeir sparisjóðir sem í dag eru sjálfseignarstofnanir breytt 

eignarhaldi sínu yfir í hlutafélagaformið. Í fjórða lagi er sparisjóðum heimilt að vinna 

saman að ýmsum sameiginlegum verkefnum bæði inn á við varðandi grunnstoðir 

starfsseminnar svo sem áhættustýringu, upplýsingakerfi, greiðslumiðlun, öryggiseftirlit, 

endurskoðun og lögfræðiráðgjöf, sem og út á við og koma sameiginlega fram í 

markaðsstarfi og vöruþróun/framboði, sbr. 65. gr. laga nr. 161/2002 (RNA, 2014).  

 

  



 

19 

3 Greining á sparisjóðum 

Eins og áður hefur komið fram eru sex sparisjóðir starfandi á Íslandi i dag. Reka þessir sex 

sparisjóðir 15 afgreiðslustaði víðs vegar um norður hluta landsins allt frá Suðureyri til 

Neskaupstaðar. Á meðfylgjandi mynd má sjá hvar á landinu afgreiðslur sparisjóða er að 

finna. 

 

Mynd 3. Afgreiðslur sparisjóða 2015  
Heimild: Samband íslenskra Sparisjóða. 

Í þessum kafla verður leitast við að greina efnahag og rekstur sparisjóðanna. Sú 

greining byggir á ársreikningum sparisjóðanna frá 2010 til 2014, ef ársreikningur fyrir árið 

2014 var ekki tiltækur var notast við hálfsársuppgjör fyrir árið 2014. Litið verður til 

efnahagsreikninga þeirra auk þess sem lykilstærðir úr rekstrarreikningi verða notaðar til 

að leggja mat á reglulegan rekstur sparisjóðanna. Greining sparisjóða verður í stærðarröð 

miðað við heildareignir þeirra á árinu 2014 og sýnir meðfylgjandi mynd stærðarhlutföll 

þeirra innan sparisjóðskerfisins. Allar tölur í töflum eru í þúsundum. 

Mynd 4. Reiknað hlutfall sparisjóða miðað við heildareignir árið 2014   

Þær kennitölur sem notaðar verða til að leggja mat á hvern og einn sparisjóð eru: 

 CAD Eiginfjárhlutfall. Er fundið með því að deila eiginfjárgrunni með 
áhættugrunni. Lögbundið lágmarks eiginfjárhlutfall fjármálafyrirtækja er 8% 
skv. 1. mgr. 84. gr. laga nr. 161/2002, um fjármálafyrirtæki. 

 Eiginfjárhlutfall. Er fundið með því að deila eigið fé með heildareignum. Oft 
kallað bókfært eiginfjárhlutfall. Sýnir hve mikið eigið fé er af heildarfjármagni 
sparisjóðs. 

 Arðsemi reglulegs rekstrar. Er fundin með því að deila hagnaði (tapi) af 
reglulegum rekstri með meðalstöðu eigna. Arðsemi sýnir hvernig tilteknar 
eignir hafa ávaxtast á árinu.  

 Kostnaðarhlutfall reglulegs rekstrar. Er fundið með því að deila reglulegum 
kostnaði með reglulegum tekjum. 

 Vaxtamunur. Er fundinn með því að deila hreinum vaxtatekjum með 
meðalstöðu eigna. Lykilstærð hjá lánastofnunum og í raun undirstaða rekstrar 
þeirra. 

 Kostnaður sem hlutfall af heildareignum. Er fundinn með því að deila 
reglulegum kostnaði með meðalstöðu eigna. 

 Hlutfall innlána af útlánum. Er fundið með því að deila innlánum með útlánum. 
Þessi kennitala varpar ljósi á það hvernig sparisjóður fjármagnar útlán sín. Ef 
hlutfallið fer undir 100% eru útlánin fjármögnuð með fleiri 
fjármögnunarkostum en innlánum. Þegar hlutfallið er yfir 100% er ekki allt 
fjármagn sem fæst með innlánum lánað út (RNA, 2014). 

Að lokum verður skoðað hlutfall þeirra fjármögnunarleiða sem hver sparisjóður notaði til 
að fjármagna sig á árinu 2014. Fjármögnun sparisjóða er með ferns konar hætti. 

 Innlán. Yfirleitt eru innlán talin stöðug fjármögnunarleið. Sérstaklega ef um er 
að ræða lítil innlán, þá finnur innlánsstofnun lítið fyrir því ef innistæðueigendur 
vilja taka út innistæður sínar. Ef mikið er um stærri innistæður eða margir minni 
innistæðueigendur gera áhlaup á bankann getur staða hans versnað mikið og 
hratt. 

 Eigið fé. Notaðir eru þeir fjármunir sem eru til staðar í sparisjóðnum. Getur 
verið hlutafé/stofnfé, varasjóðir, endurmatsreikningur og óráðstafað eigið fé. 

 Víkjandi lán. Almennt eru víkjandi lán talin áhættusöm fyrir lánveitanda, bera 
þau því yfirleitt háa vexti. Fari skuldari í þrot lenda lánveitendur aftarlega í 
kröfuröðinni. 

 Önnur lán. Skv. 26. gr. reglna um reikniskil lánastofnana nr. 834/2003 er 
lántaka skilgreind sem „skuldir fyrirtækis, aðrar en innlán, sem stofnað er til 
með útgáfu skuldabréfa og annarra framseljanlegra verðbréfa“. Víkjandi bréf 
falla ekki hér undir (RNA, 2014).   

3.1 Afl sparisjóður 

 2014 2013 2012 2011 2010 

Eignir       

Sjóður og óbundnar innistæður 1.518.966 1.872.247 1.634.285 1.013.388 1.370.819 

Útlán til viðskiptamanna 12.811.400 12.526.428 12.292.423 13.360.182 12.396.443 

Fjáreignir tilgreindar á gangvirði 94.107 116.970 118.350 118.495 126.241 

Fullnustueignir 289.481 358.128 306.450 160.645 156.580 

Aðrar eignir 203.056 189.528 168.097 165.909 340.562 

Eignir samtals 14.917.010 15.063.301 14.519.605 14.818.619 14.390.645 

Skuldir      

Skuldir við lánastofnanir 1.105.980 1.000.147 1.614.724 1.178.641 1.120.102 

Innlán 11.148.004 11.059.734 8.895.666 8.106.272 7.934.359 

Lántökur 1.247.800 1.299.657 2.339.555 3.705.009 5.773.484 

Víkjandi lán 366.328 360.779 348.124 333.668 373.744 

Lífeyrisskuldbinding 106.241 179.683 205.116 219.073 198.558 

Aðrar skuldir 162.854 194.566 207.660 437.541 277.013 

Skuldir samtals 14.137.207 14.094.566 13.610.845 13.980.204 15.677.260 

Eigið fé      

Stofnfé 1.522.545 1.522.545 1.522.545 1.522.545 1.522.545 

Varasjóður (742.742) (553.810) (613.785) (684.130) (2.809.160) 

Eigið fé samtals 779.803 968.735 908.760 838.415 (1.286.615) 

       

Hreinar vaxtatekjur 514.697 533.882 505.899 440.580 433.227 

Hreinar þjónustutekjur 215.997 209.958 199.308 170.918 170.144 

Aðrar rekstrartekjur  2.208 10.770 36.598 30.194 46.055 

Samtals reglulegar tekjur  732.902 754.610 741.805 641.692 649.426 

      

Laun og launtengd gjöld 198.701 232.413 241.060 258.688 239.425 

Annar rekstrarkostnaður 285.051 310.430 279.019 254.121 227.257 

Afskriftir rekstrarfjármuna 3.686 3.686 6.404 4.562 4.275 

Samtals reglulegur kostnaður 487.438 546.529 526.483 517.371 470.957 

       

Hagnaður (tap) af reglulegum rekstri fyrir skatt 245.464 208.081 215.322 124.321 178.469 

       

CAD Eiginfjárhlutfall 7,28% 9,30% 10,10% 9,20% -12,10% 

Eiginfjárhlutfall 5,2% 6,4% 6,3% 5,7% -8,9% 

      

Arðsemi reglulegs rekstrar  28,08% 22,17% 24,65% -55,48% -68,53% 

      

Kostnaðarhlutfall reglulegs rekstrar fyrir skatt 66,51% 72,43% 70,97% 80,63% 72,52% 

      

Vaxtamunur 3,43% 3,61% 3,45% 3,02% 2,86% 

      

Kostnaður sem hlutfall af heildareignum 3,25% 3,69% 3,59% 3,54% 3,10% 

      

Hlutfall innlána af útlánum 87,0% 88,3% 72,4% 60,7% 64,0% 

Tafla 1. Afl sparisjóður 

Afl sparisjóður rekur tvö útibú, eitt í Skagafirði og annað í Siglufirði. Í samþykktum 

sparisjóðsins er ekki að finna skilgreint starfsvæði hans og hefur hann ekki formlega 

skilgreint hvert starfssvæði sitt er. Telur hann þó starfssvæði sitt vera Skagafjörð og 

Siglufjörð þar sem hann rekur afgreiðslustaði. Mannfjöldi á því svæði er 1.699 manns 

(Hagstofa Íslands, 2015). 

Þrátt fyrir að hagnaður af reglulegum rekstri Afl sparisjóðs fyrir skatt þurfti 

sparisjóðurinn að þola virðisrýrnun á útlánum sínum upp á 453.925.000 kr. sem gerði það 

að verkum að tap varð af rekstri sparisjóðsins uppá 188.932.000 kr. á síðasta rekstrarári. 

Hefur þessi mikla virðisrýrnun á útlánum gert það að verkum að Afl sparisjóður nær ekki 

að mæta lágmarks eiginfjárhlutfalli Fjármálaeftirlitsins. Fjármálaeftirlitið hefur gert þá 

kröfu að sjóðurinn hafi 9,53% eiginfjárhlutfall en núverandi eiginfjárhlutfall hans er 7,28%. 

Töluverð óvissa ríkir um mat á útlánum sjóðsins og vegna þeirrar stöðu sem 

sparisjóðurinn stendur frammi fyrir myndi frekari virðisrýrnun á  útlánasafni sjóðsins hafa 

neikvæð  áhrif á rekstrarhæfi hans (Afl sparisjóður, 2015).  

Afl sparisjóður stendur um þessar mundir í málaferlum við Arion banka vegna lögmæti 

tólf lánasamninga. Nú þegar hefur Arion banki viðurkennt ólögmæti þriggja þeirra en 

ágreiningur er við hvaða vexti eigi miða  við endurútreikning lánasamninganna. Afl 

sparisjóður hefur einnig stefnt Arion banka vegna lögmæti hinna níu lánasamninganna, 

krefst hann þess að samningsvextir gildi um alla tólf samningana. Niðurstöður úr þessum 

málum munu hafa rík áhrif á gjaldeyrisjöfnuð sjóðsins. Afl sparisjóður vinnur í dag með 

Fjármálaeftirlitinu að lausnum á þeim vanda sem sjóðurinn stendur frammi fyrir (Afl 

sparisjóður, 2015).      

 

Mynd 5. Vaxtamunur og kostnaðarhlutfall Afls sparisjóðs frá 2010 til 2014 

Ef horft er framhjá þeim vanda sem Afl sparisjóður glímir við vegna virðisrýrnunar á 

útlánasafni sínu hefur reglulegur rekstur hans gengið vel undanfarin þrjú ár og arðsemi af 

reglulegum rekstri hans hefur verið yfir 20% á því tímabili. 

 

Mynd 6. Arðsemi reglulegs rekstrar fyrir skatt hjá Afl sparisjóði frá 2010 til 2014 

Jafnframt er Afl sparisjóður eini sparisjóður landsins sem er með útlán umfram innlán. 

En það þýðir að hann þarf að fjármagna útlán sín með fleiri fjármögnunarleiðum en 

innlánum.  

 

Mynd 7. Fjármögnun Afl sparisjóðs 2014 

Heimild: Seðlabanki Íslands, 2015. 

3.2 Sparisjóður Norðurlands 

 6m 2014 2013 

Eignir    

Sjóður og kröfur á lánastofnanir 2.295.830 1.790.604 

Útlán til viðskiptamanna 7.472.481 3.768.475 

Fjáreignir tilgreindar á gangvirði 391.274 368.996 

Fullnustueignir 45.350 - 

Aðrar eignir 10.518 198.411 

Eignir samtals 10.215.453 6.126.486 

Skuldir   

Innlán 8.747.807 5.372.141 

Lántaka 365.813 - 

Víkjandi lán 371.965 105.751 

Lífeyrisskuldbinding 152.825 - 

Aðrar skuldir 100.601 89.706 

Skuldir samtals 9.739.011 5.567.598 

Eigið fé   

Stofnfé 1.008.791 495.127 

Endurmatsreikningur 19.961 9.671 

Óráðstafað eigið fé (395.035) 54.090 

Eigið fé samtals 633.717 558.888 

    

Hreinar vaxtatekjur 197.566 259.398 

Hreinar þjónustutekjur 36.160 48.053 

Aðrar rekstrartekjur  21.055 23.092 

Samtals reglulegar tekjur  254.781 330.543 

    

Laun og launtengd gjöld 116.744 141.401 

Annar rekstrarkostnaður 135.694 181.029 

Afskriftir rekstrarfjármuna 4.157 4.761 

Samtals reglulegur kostnaður 256.595 327.191 

    

Hagnaður (tap) af reglulegum rekstri fyrir skatt (1.814) 3.352 

    

CAD Eiginfjárhlutfall 8,20% 16,10% 

Eiginfjárhlutfall 6,20% 9,12% 

    

Arðsemi reglulegs rekstrar  -0,30% 0,62% 

    

Kostnaðarhlutfall reglulegs rekstrar fyrir skatt 101% 98,99% 

    

Vaxtamunur 2,42% 4,29% 

    

Kostnaður sem hlutfall af heildareignum 3,14% 5,41% 

    

Hlutfall innlána af útlánum 117% 143% 

Tafla 2. Sparisjóður Norðurlands 

Sparisjóður Norðurlands er yngstur þeirra sparisjóða sem starfræktir eru á landinu í dag. 

Hann varð til með sameiningu Sparisjóðs Svarfdæla og Sparisjóðs Þórshafnar og nágrennis 

sumarið 2013. Ári síðar sameinaðist svo Sparisjóður Bolungavíkur Sparisjóði Norðurlands. 

Í árshlutareikningi sparisjóðsins kemur fram að tilgangur samrunans sé að styrkja rekstur 

sparisjóðanna þar sem útlánageta til einstaklinga og fyrirtækja myndi aukast til muna 

ásamt því að möguleikar skapast til að hagræða í rekstri. Samkvæmt samþykktum 

sparisjóðsins er starfssvæði hans Norðurland og Vestfirðir. Sparisjóður Norðurlands rekur 

sex útibú. Þau eru á Dalvík, Þórshöfn, Kópaskeri, Raufarhöfn, Bolungarvík og Suðureyri. 

Samanlagður mannfjöldi á starfssvæði Sparisjóðs Norðurlands er 43.364 manns (Hagstofa 

Íslands, 2015).  

Sparisjóður Norðurlands hefur ekki enn haldið aðalfund og því liggur ársreikningur 

sjóðsins ekki fyrir og því er horft til árshlutareikning hans sem tekur mið af tímabilinu 1. 

janúar til 30. júní 2014.  

Fyrir mistök starfsmanns Fjármálaeftirlitsins birti Seðlabanki Íslands upplýsingar um 

stöðu sjóðsins í skýrslu sinni um Fjármálastöðugleika 2015 (Stefán E. Stefánsson. 2015, 

30. apríl). Kemur fram í henni að tap sjóðsins hafi numið 672.000.000 kr. skv. 

rekstrarreikningi í óbirtum ársreikningi fyrir árið 2014. Jafnframt var CAD eiginfjárhlutfall 

sjóðsins í lok árs 8,2% sem er yfir lögbundnum mörkum en undir kröfu Fjármálaeftirlitsins. 

Helsta ástæðan fyrir þessu mikla tapi er niðurfærsla á lánasafni Sparisjóðs Bolungavíkur 

sem ekki lá fyrir í samrunaferlinu. Vinnur sparisjóðurinn nú að því að standast þær 

eiginfjárkröfur sem Fjármálaeftirlitið gerir til sjóðsins (Seðlabanki Íslands, 2015).  

 

Mynd 8. Vaxtamunur og kostnaðarhlutfall Sparisjóðs Norðurlands frá 2013 til 6m 2014 

   Eðli málsins samkvæmt er ekki hægt að horfa lengra aftur í tímann en tvö 

rekstrartímabil, vegna þess hve nýstofnaður sparisjóðurinn er, en á uppgefnu tímabili 

hefur sparisjóðinum ekki tekist að ná kostnaðarhlutfalli sínu undir vaxtarmun.  

 

Mynd 9. Arðsemi reglulegs rekstrar fyrir skatt hjá Sparisjóði Norðurlands frá 2013 til 6m 2014 

Arðsemi reglulegs rekstrar sparisjóðsins er einnig orðin neikvæð. Samkvæmt sex 

mánaða árshlutareikningi sjóðsins var tap af reglulegum rekstri hans 1.814.000 kr. Vert er 

að athuga að virðisrýrnun á  útlánasafni er ekki tekið með í þeim útreikningum. Staða 

Sparisjóðs Norðurlands er því ekki vænleg sé tekið mið af árshlutareikningi hans, liggur þó 

fyrir að starfsmenn sparisjóðsins eru að vinna að því að bæta stöðu sjóðsins. Þar af 

leiðandi er erfitt að leggja mat á rekstarhæfi sjóðsins þegar ársreikningur fyrir 2014 liggur 

ekki fyrir. 

 

Mynd 10. Fjármögnun Sparisjóðs Norðurlands 2014 

Heimild: Seðlabanki Íslands, 2015. 

3.4 Sparisjóður Suður Þingeyinga 

 
2014 2013 2012 2011 2010 

Eignir       

Sjóður og kröfur á lánastofnanir 2.674.786 2.697.988 2.552.897 3.295.620 4.455.751 

Útlán til viðskiptamanna 3.682.388 3.659.932 3.432.716 3.144.472 2.836.768 

Fjáreignir tilgreindar á gangvirði 79.436 81.453 84.298 74.433 78.066 

Fullnustueignir 84.931 100.131 52.875 107.875 70.875 

Aðrar eignir 43.958 48.747 105.830 44.420 41.166 

Eignir samtals 6.565.499 6.588.251 6.228.616 6.666.821 7.482.627 

Skuldir      

Innlán 5.719.725 5.715.037 5.608.271 6.117.054 6.912.205 

Lántökur 341.156 328.380 109.845 119.007 144.766 

Tekjuskattsskuldbinding - 412 1.971 1.852 - 

Aðrar skuldir 70.314 115.691 110.888 95.222 102.135 

Skuldir samtals 6.131.195 6.159.520 5.830.975 6.333.135 7.159.106 

Eigið fé      

Stofnfé 66.995 65.110 62.959 59.199 53.162 

Óráðstafað eigið fé 367.309 363.621 334.683 274.487 270.359 

Eigið fé samtals 434.304 428.731 397.642 333.686 323.521 

       

Hreinar vaxtatekjur 266.520 225.806 236.592 204.743 244.977 

Hreinar þjónustutekjur 30.554 27.719 27.446 32.418 32.511 

Aðrar rekstrartekjur  14.402 10.284 9.848 6.061 5.876 

Samtals reglulegar tekjur  311.476 263.809 273.886 243.221 283.365 
       

Laun og launtengd gjöld 89.743 83.057 88.408 74.231 70.778 

Annar rekstrarkostnaður 121.956 115.369 116.389 118.064 80.569 

Afskriftir rekstrarfjármuna 3.368 4.077 1.525 1.333 1.333 

Samtals reglulegur kostnaður 215.067 202.503 206.322 193.627 152.680 

       

Hagnaður (tap) af reglulegum rekstri fyrir skatt 96.409 61.306 67.564 49.594 130.685 

       

CAD Eiginfjárhlutfall 12,40% 12,30% 11,60% 9% 10,10% 

Eiginfjárhlutfall 6,61% 6,51% 6,38% 5,01% 4,32% 

       

Arðsemi reglulegs rekstrar  22,49% 14,84% 18,48% 15,09% 41,95% 

       

Kostnaðarhlutfall reglulegs rekstrar fyrir skatt 69,05% 76,76% 75,33% 79,61% 53,88% 

       

Vaxtamunur 4,05% 3,52% 3,67% 2,89% 3,24% 

       

Kostnaður sem hlutfall af heildareignum 3,27% 3,16% 3,20% 2,74% 2,02% 

       

Hlutfall innlána af útlánum 155,33% 156,15% 163,38% 194,53% 243,66% 

Tafla 3. Sparisjóður Suður Þingeyinga 

Sparisjóður Suður Þingeyinga rekur þrjú útibú á starfssvæði sínu sem hann afmarkar skv. 

samþykktum sínum við Þingeyjarsýslur. Útibúin eru á Laugum, Húsavík og í Mývatnssveit. 

Sex sveitarfélög eru innan starfssvæðis sparisjóðsins en þau eru, Skútustaðahreppur, 

Þingeyjarsveit, Norðurþing, Tjörneshreppur, Svalbarðshreppur og Langanesbyggð. 

Samanlagður mannfjöldi í þessum sex sveitafélögum er 4.791 manns (Hagstofa Íslands, 

2015). Stöðugildi sparisjóðsins í lok árs 2014 voru 10 (Sparisjóður S-Þingeyinga, 2015).    

 

Mynd 11. Vaxtamunur og kostnaðarhlutfall Sparisjóðs Suður Þingeyinga frá 2010 til 2014  

Á því fimm ára tímabili sem er til skoðunar hefur Sparisjóður Suður-Þingeyinga alltaf 

verið með hærri vaxtamun en kostnaðarhlutfall eins og meðfylgjandi mynd sýnir. Arðsemi 

reglulegs rekstrar sparisjóðsins hefur því alltaf verið jákvæð á tímabilinu.   

 

Mynd 12. Arðsemi reglulegs rekstrar fyrir skatt hjá Sparisjóðs Suður Þingeyinga frá 2010 til 2014 

sparisjóðsins, eftir að hafa metið eiginfjárþörf hans að undangengnu SERP feli, en 

eiginfjárkrafa hans er 12,17%.  

 

Mynd 13. Fjármögnun Sparisjóðs S-Þingeyinga 2014 
Heimild: Seðlabanki Íslands, 2015. 

3.5 Sparisjóður Austurlands 

 2014 2013 2012 2011 2010 

Eignir       

Sjóður og kröfur á lánastofnanir 2.208.909 1.847.078 1.631.350 1.277.356 1.744.815 

Útlán til viðskiptamanna 2.948.897 2.972.555 2.568.135 2.649.177 2.514.156 

Markaðsverðbréf og eignarhlutir í félögum 74.795 124.727 695.155 932.421 568.545 

Fullnustueignir 149.100 85.000 101.050 110.430 125.481 

Aðrar eignir 220.424 228.034 246.201 260.936 270.127 

Eignir samtals 5.602.125 5.257.394 5.241.891 5.230.320 5.223.124 

Skuldir      

Innlán 4.784.219 4.450.448 4.447.498 4.427.685 4.424.447 

Lántökur 65.328 88.525 124.428 - - 

Víkjandi lán - - - 130.523 124.310 

Aðrar skuldir 51.691 68.950 72.377 93.740 83.816 

Skuldir samtals 4.901.238 4.607.922 4.644.304 4.651.948 4.632.573 

Eigið fé      

Stofnfé 649.472 625.799 625.799 625.799 625.799 

Varasjóður 51.415 23.673 (28.212) (47.427) (35.248) 

Eigið fé samtals 700.887 649.472 597.587 578.372 590.551 

       

Hreinar vaxtatekjur 219.474 193.530 168.080 150.892 134.997 

Hreinar þjónustutekjur 32.501 28.824 27.878 23.784 26.406 

Aðrar rekstrartekjur  18.438 21.167 14.502 17.613 20.081 

Samtals reglulegar tekjur  270.413 243.521 210.460 192.289 181.484 

       

Laun og launtengd gjöld 78.196 67.443 77.250 76.811 74.894 

Annar rekstrarkostnaður 122.852 111.248 110.727 112.222 104.100 

Afskriftir rekstrarfjármuna 4.519 3.519 2.881 4.059 4.366 

Samtals reglulegur kostnaður 205.567 182.210 190.858 193.092 183.360 

       

Hagnaður (tap) af reglulegum rekstri fyrir skatt 64.846 61.311 19.602 (803) (1.876) 

       

CAD Eiginfjárhlutfall 21,73% 19,25% 18,60% 18,20% 20,30% 

Eiginfjárhlutfall 12,51% 12,35% 11,40% 11,06% 11,31% 

       

Arðsemi reglulegs rekstrar 9,6% 9,8% 3,3% -0,1% -0,5% 

       

Kostnaðarhlutfall reglulegs rekstrar 76,0% 74,82% 90,69% 100,42% 101,03% 

       

Vaxtamunur  4,04% 3,69% 3,21% 2,89% 2,51% 

       

Kostnaður sem hlutfall af heildareignum 3,79% 3,47% 3,65% 3,69% 3,40% 

       

Hlutfall innlána af útlánum 162,24% 149,72% 173,18% 167,13% 175,98% 

Tafla 4. Sparisjóður Austurlands 

Á aðalfundi Sparisjóðs Norðfjarðar þann 14. apríl 2015 var samþykkt tillaga stjórnar að 

breyta félagsformi sjóðsins í hlutafélag og taka upp nafnið Sparisjóður Austurlands. 

Starfssvæði Sparisjóðs Austurlands er, eins og nafnabreytingin gefur til kynna, Austurland. 

En tilgangur nafnabreytingarinnar var að leggja enn frekari áherslu á að starfssvæði 

sparisjóðsins væri gjörvallt Austurland (Sparisjóður Austurlands, 2014). Samanlagður 

íbúafjöldi Austurlands er 12.469 manns (Hagstofan, 2015). Rekur sparisjóðurinn eitt útibú 

á Neskaupstað. Starfsemi Sparisjóðs Austurlands einskorðast í dag við 

viðskiptabankastarfsemi. Stöðugildin í lok árs hjá sparisjóðnum voru 6,6 (Ársreikningur 

Sparisjóðs Austurlands, 2014). 

 

Mynd 14. Vaxtamunur og kostnaðarhlutfall  Sparisjóðs Austurlands frá 2010 til 2014 

Eins og sjá má hefur rekstur Sparisjóðs Austurlands gengið vel undanfarin tvö ár og 

síðustu tvö ár hefur vaxtamunur verið hærri en kostnaðarhlutfall sjóðsins. Arðsemi af 

reglulegum rekstri hefur aukist samhliða því.  

 

Mynd 15. Arðsemi reglulegs rekstrar fyrir skatt hjá Sparisjóði Austurlands  frá 2010 til 2014 

hafa metið eiginfjárþörf sparisjóðsins út frá SREP ferli. Eiginfjárhlutfall sjóðsins var 21,73% 

í lok árs 2014.  

Telja má að svigrúm sé fyrir sjóðinn til að auka vægi útlána og þar með vaxtatekjur 

samhliða því að mæta kröfum Fjármálaeftirlitsins um áhættuveginn eiginfjárgrunn. En 

hlutfall innlána og útlána var 162,24% í lok árs sem gefur til kynna að sjóðurinn situr á 

fjármagni í formi innlána sem hann nær ekki að ávaxta með nægilega skilvirkum hætti.  

Fjármögnun Sparisjóðs Austurlands var með eftirfarandi hætti á árinu 2014. 

 

Mynd 16. Fjármögnun Sparisjóðs Austurlands árið 2014 
Heimild: Seðlabanki Íslands, 2015. 

3.6 Sparisjóður Höfðhverfinga 

 2014 2013 2012 2011 2010 

Eignir       

Sjóður og kröfur á lánastofnanir 1.766.569 2.826.285 2.930.017 1.066.303 1.037.725 

Útlán til viðskiptamanna 1.961.187 1.474.359 1.026.396 645.852 659.840 

Markaðsverbréf og eignarhlutir í félögum 28.989 24.591 128.267 148.537 120.682 

Fullnustueignir 24.995 23.995 23.995 31.195 40.084 

Aðrar eignir 84.305 98.398 100.786 50.992 49.648 

Eignir samtals 3.866.045 4.447.628 4.209.461 1.942.879 1.907.979 

Skuldir      

Innlán 3.521.578 4.110.515 3.897.488 1.699.398 1.679.014 

Lántökur 12.427 5.988 17.658 15.544 10.715 

Víkjandi lán 84.879 84.027 81.063 77.554 76.243 

Aðrar skuldir 37.944 38.050 33.380 26.977 19.059 

Skuldir samtals 3.656.828 4.238.580 4.029.589 1.819.473 1.785.031 

Eigið fé      

Stofnfé 203.220 203.220 178.136 118.157 118.157 

Varasjóður 5.996 5.827 1.737 5.250 4.791 

Eigið fé samtals 209.216 209.047 179.873 123.407 122.948 

       

Hreinar vaxtatekjur 137.359 122.257 84.976 51.426 44.095 

Hreinar þjónustutekjur 28.140 22.682 15.843 8.054 8.989 

Aðrar rekstrartekjur  7.503 1.140 1.578 303 2.435 

Samtals reglulegar tekjur  173.002 146.079 102.397 59.783 55.519 

       

Laun og launtengd gjöld 74.180 68.978 63.091 39.517 30.873 

Annar rekstrarkostnaður 102.389 82.596 68.624 41.806 27.229 

Afskriftir rekstrarfjármuna 6.457 2.789 1.847 276 276 

Samtals reglulegur kostnaður 183.026 154.363 133.562 81.599 58.378 

       

Hagnaður (tap) af reglulegum rekstri fyrir skatt (10.024) (8.284) (31.165) (21.816) (2.859) 

       

CAD Eiginfjárhlutfall 15,67% 18,19% 17,60% 14,63% 13,70% 

Eiginfjárhlutfall 5,41% 4,70% 4,27% 6,35% 6,44% 

       

Arðsemi reglulegs rekstrar  -4,79% -4,26% -20,55% -17,71% -2,70% 

       

Kostnaðarhlutfall reglulegs rekstrar fyrir skatt 105,79% 105,67% 130,44% 136,49% 105,15% 

       

Vaxtamunur 3,30% 2,82% 2,76% 2,67% 2,53% 

       

Kostnaður sem hlutfall af heildareignum 4,40% 3,57% 4,34% 4,24% 3,35% 

       

Hlutfall innlána af útlánum 179,56% 278,80% 379,73% 263,12% 254,46% 

Tafla 5. Sparisjóður Höfðhverfinga 

Sparisjóður Höfðhverfinga rekur tvo afgreiðslustaði, annan á Akureyri og hinn á Grenivík.  

Starfssvæði sparisjóðsins er skv. samþykktum hans Norðurland Eystra. Fólksfjöldi á 

starfssvæði sparisjóðsins er í dag 29.257 manns (Hagstofa Íslands, 2015). Sparisjóður 

Höfðhverfinga stundar eingöngu viðskiptabankastarfsemi. Stöðugildi sparisjóðsins skv. 

ársreikningi eru 8,85 manns.  

Þótt tap sé af reglulegum rekstri Sparisjóðs Höfðhverfinga fyrir skatt upp á 10.024.000 

kr. var hagnaður af rekstri hans á árinu skv. rekstrarreikningi um 169.000 kr. Ástæður 

hagnaðarins eru tvær. Sú fyrri var gengishagnaður af veltuskuldabréfum, veltu- og 

fjárfestingabréfum og gjaldeyristengdum eignum  sem nam 5.551.000 kr. og hin síðari var 

vegna innborgana á lán á afskriftarreikningi á árinu sem nam 7.084.000 kr.      

 

Mynd 17. Vaxtamunur og kostnaðarhlutfall  Sparisjóðs Höfðhverfinga frá 2010 til 2014 

Kostnaðarhlutfall sparisjóðsins er hærra en vaxtamunur sjóðsins á öllum þeim árum 

sem til skoðunar eru. Það gefur til kynna að rekstrarhæfi sparisjóðsins til lengri tíma litið 

er ekki gott, nema verulegar breytingar verða á rekstri hans. Arðsemi af reglulegum rekstri 

sparisjóðsins hefur verið neikvætt samfleytt þau ár sem eru til skoðunar.  

 

Mynd 18. Arðsemi reglulegs rekstrar fyrir skatt hjá Sparisjóði Höfðhverfinga  frá 2010 til 2014 

Athygli vekur að breyting á innlánum hjá Sparisjóði Höfðhverfinga var neikvæð um 

592.260.000 kr. á árinu 2014. Er það lækkun upp á rúm 14% sem verður að teljast 

áhyggjuefni hjá sparisjóði sem fjármagnar sig að langmestu leyti með innlánum eins og 

meðfylgjandi mynd sýnir. 

 

Mynd 19. Fjármögnun Sparisjóðs Höfðhverfinga árið 2014 
Heimild: Seðlabanki Íslands, 2015. 

 Sparisjóður Höfðhverfinga hefur, þrátt fyrir að tap hafi verið af reglulegum rekstri hans 

á því tímabili sem er til skoðunar, náð að mæta hinu lögbundna 8% eiginfjárhlutfalli.  En 

CAD eiginfjárhlutfall sparisjóðsins er 15,67%.  

3.7 Sparisjóður Strandamanna 

 2014 2013 2012 2011 2010 

Eignir       

Sjóður og kröfur á lánastofnanir 1.640.633 1.412.118 1.416.622 1.279.238 1.583.390 

Útlán til viðskiptamanna 891.327 795.458 701.788 691.806 1.018.201 

Fjáreignir tilgreindar á gangvirði 77.783 93.343 126.972 162.862 206.688 

Fullnustueignir 6.002 9.943 11.850 7.467 7.697 

Aðrar eignir 27.665 33.372 52.270 75.291 98.231 

Eignir samtals 2.643.410 2.344.234 2.309.502 2.216.664 2.914.207 

Skuldir      

Innlán 2.319.388 2.042.708 2.063.303 1.950.199 1.833.768 

Lántökur - - - - 828.881 

Lífeyrisskuldbinding 7.000 8.000 9.180 10.820 10.282 

Aðrar skuldir 26.068 23.500 25.453 17.633 20.794 

Skuldir samtals 2.352.456 2.074.208 2.097.936 1.978.652 2.693.725 

Eigið fé      

Stofnfé 259.693 259.693 259.693 259.693 259.693 

Óráðstafað eigið fé 31.263 10.331 (48.127) (21.681) (39.211) 

Eigið fé samtals 290.956 270.024 211.566 238.012 220.482 

       

Hreinar vaxtatekjur 94.553 84.796 79.238 70.766 92.491 

Hreinar þjónustutekjur 14.580 11.946 11.453 8.930 9.091 

Aðrar rekstrartekjur  11.610 10.981 10.577 9.786 9.942 

Samtals reglulegar tekjur  120.743 107.723 101.268 89.482 111.524 

       

Laun og launtengd gjöld 40.168 37.138 35.424 31.715 30.161 

Annar rekstrarkostnaður 63.350 56.823 49.390 45.721 34.591 

Afskriftir rekstrarfjármuna 592 582 580 230 379 

Samtals reglulegur kostnaður 104.110 94.543 85.394 77.666 65.131 

       

Hagnaður (tap) af reglulegum rekstri fyrir skatt 16.633 13.180 15.874 11.816 46.393 

       

CAD Eiginfjárhlutfall 25,50% 25,20% 19,90% 16,50% 9,10% 

Eiginfjárhlutfall 11,01% 11,52% 9,16% 10,74% 7,57% 

       

Arðsemi reglulegs rekstrar 5,93% 5,47% 7,06% 5,15% 21,22% 

       

Kostnaðarhlutfall reglulegs rekstrar fyrir skatt 86,22% 87,76% 84,32% 86,80% 58,40% 

       

Vaxtarmunur 3,79% 3,64% 3,50% 2,76% 3,44% 

       

Kostnaður sem hlutfall af heildareignum 4,17% 4,06% 3,77% 3,03% 2,42% 

       

Hlutfall innlána af útlánum 260,22% 256,80% 294,01% 281,90% 180,10% 

Tafla 6. Sparisjóður Strandamanna 

Starfssvæði Sparisjóðs Strandamanna er Strandasýsla. Í Strandasýslu eru fjögur 

sveitafélög, Strandabyggð, Bæjarhreppur, Kaldrananeshreppur og Árneshreppur. 

Samanlagður mannfjöldi í þessum fjórum sveitafélögum er 639 manns (Hagstofa Íslands, 

2015). Sparisjóður Strandamanna rekur útibú á Hólmavík. Samhliða 

viðskiptabankaþjónustu annast Sparisjóður Strandamanna afgreiðslu fyrir Íslandspóst á 

Hólmavík og hefur umboð fyrir Sjóvá Almennar tryggingar hf.  

 

Mynd 20. Vaxtamunur og kostnaðarhlutfall Sparisjóðs Strandamanna frá 2010 til 2014 

Eftir 2010 hefur Sparisjóður Strandamanna ekki náð að halda kostnaðarhlutfalli undir 

vaxtamun. Árið 2011 var virðisrýrnun á útlánum sparisjóðsins samtals 335.334.000 kr. auk 

þess sem innlán jukust. Þessir þættir hafa stuðlað að því að vaxtarmunur sjóðsins hefur 

dregist saman. Hagnaður af reglulegum rekstri fyrir skatt og arðsemi hefur minnkað frá 

því sem var 2010 þó báðir póstar séu jákvæðir á því tímabili sem hér er til skoðunar. 

 

Mynd 21. Arðsemi reglulegs rekstrar fyrir skatt hjá Sparisjóði Strandamanna frá 2010 til 2014 

Hagnaður Sparisjóðs Strandamanna skv. rekstrarreikningi eftir skatt var 26.125.000 kr. 

sem er hærra en hagnaður fyrir skatt af reglulegum rekstri sjóðsins sem var 16.633.000. 

0,0%

1,0%

2,0%

3,0%

4,0%

5,0%

2014 2013 2012 2011 2010

H
lu

tf
al

l

Tímabil

Vaxtarmunur Kostnaður sem hlutfall af heildareignum

0%

5%

10%

15%

20%

25%

2014 2013 2012 2011 2010

H
LU

TF
A

LL

TÍMABIL



 

39 

Ástæðan fyrir því er innborgun inn á útlán á afskriftarreikningi sem nam 13.566.000 kr. 

CAD eiginfjárhlutfall sparisjóðsins nam 25,5% og því vel yfir hinum lögbundnu 8% 

mörkum. 

 

Mynd 22. Fjármögnun Sparisjóðs Strandamanna 2014 

Heimild: Seðlabanki Íslands, 2015. 

Útlán sjóðsins hafa aukist milli ára og má telja að sjóðurinn hafi en meiri möguleika á 

að auka útlán vegna sterkrar eiginfjárstöðu.  

3.8 Staða sparisjóða innan Sóknaráætlunar 20/20 

Í 20/20 Sóknaráætlun, sem forsætisráðuneytið lagði fram og samþykkt var af ríkisstjórn 

Íslands, eru ákveðin landsvæði á Íslandi skilgreind og flokkuð sem annað hvort 

sóknarsvæði eða varnarsvæði út frá samgöngum, mannfjölda og lýðfræðilegra breytinga. 

Helsta markmiðið með sóknaráætlun 20/20 var að árið 2020 myndi Ísland skipa sér í hóp 

10 samkeppnishæfustu þjóða heims. Greind voru þrjú sóknarsvæði á Íslandi og eins þrjú 

varnarsvæði (Þóroddur Bjarnason, 2010). Verður hér farið yfir hver þau eru og hvert 

umfang af starfsemi sparisjóða er á hverju og einu af þessum svæðum. 

3.8.1  Sóknarsvæði 

 

Mynd 23. Sóknarsvæði á landinu  
Heimild: Þóroddur Bjarnason, 2010.  

Á myndinni er búið að merkja inn á Íslandskortið þau þrjú landafræðilega afmörkuðu 

vaxtarsvæði á Íslandi á tímabilinu 2001 til 2010. Vert er að veita því athygli að aðeins eru 

sparisjóðir með starfsemi á tveimur af þeim þremur sóknarsvæðum sem eru á landinu.  

3.8.1.1  Suðvestursvæðið 

Fyrst ber að líta Suðvestursvæðið en það afmarkast af Sandgerði til vesturs, Bifröst til 

norðurs og Hvolsvelli til austurs. Á þessu svæði voru íbúar 252 þúsund árið 2010 og 

fólksfjölgun verið að meðaltali 16% á árunum 2001 til 2010 (Þóroddur Bjarnason, 2010). 

Það vekur athygli að ekki er sparisjóður með starfssvæði á þessu svæði í dag. Sparisjóður 

Vestmannaeyja starfrækti síðast útibú á þessu sóknarsvæði, en það var á Selfossi. Með 

samruna Sparisjóðs Vestmannaeyja og Landsbankans er enginn sparisjóður lengur með 

starfsemi á þessu svæði (Fjármálaeftirlitið, 2015).  

3.8.1.2  Norðursvæðið 

Næsta sóknarsvæði er Norðursvæðið, afmarkast það frá Sauðarkróki til vesturs og 

Húsavíkur til austurs. Fólksfjöldi þar var 32 þúsund árið 2010 með 3% fólksfjölgun að 

meðaltali á uppgefnu tíu ára tímabili (Þóroddur Bjarnason, 2010). Í dag eru fjórir 

sparisjóðir með starfsemi á þessu svæði. Þeir eru Afl sparisjóður, Sparisjóður 

Höfðhverfinga, Sparisjóður Norðurlands og Sparisjóður Suður-Þingeyinga. Þess ber þó að 

geta að starfsemi Sparisjóðs Suður-Þingeyinga og Sparisjóður Norðurlands nær einnig inn 

á skilgreind varnarsvæði. 

3.8.1.3 Austursvæðið 

Þriðja og síðasta sóknarsvæðið er á austurlandi og afmarkast það við Djúpavog til suðurs 

og Vopnafjörð til norðurs. Fólksfjöldinn á svæðinu var 10 þúsund manns árið 2010 og 

mældist fólksfjölgun á svæðinu að meðaltali 10% (Þóroddur Bjarnason, 2010). Sparisjóður 

Austfjarðar er eini sparisjóðurinn sem er með starfssvæði innan þessa sóknarsvæðis.    

3.8.2 Varnarsvæði 

 

Mynd 24. Varnarsvæði á landinu miðað við íbúaþróun 
Heimild: Þóroddur Bjarnason, 2010.  

Eins voru greind þrjú varnarsvæði þar sem fámenni, dreifbýli og yfirleitt slæmar 

samgöngur hafa orsakað fólksfækkun (Þóroddur Bjarnason, 2010).  

3.8.2.1 Norðvesturhorn 

Norð-Vesturland er staðsett á milli tveggja sóknarsvæða, þ.e. suðvestursvæðisins og 

norðursvæðisins. Um er að ræða gríðarlega víðfeðmt svæði sem nær frá Snæfellsnesi til 

Sauðárkróks. Innan þessa svæðis mældist fólksfækkun á uppgefnu tímabili 9% (Þóroddur 

Bjarnason, 2010). Sparisjóður Strandamanna og Sparisjóður Norðurlands eru með 

starfsemi inni á varnarsvæðinu. Starfrækt eru þrjú útibú inni á varnarsvæðinu en 

Sparisjóður Norðurlands starfrækir afgreiðslustaði á Suðureyri og Bolungarvík og 

Sparisjóður Strandamanna er með útibú á Hólmavík.  

3.8.2.2 Norðausturhorn 

Norð-Austurland frá Húsavík til Vopnafjarðar hefur glímt við mikla fólksfækkun á, eða um 

17% á uppgefnu tímabili. Þetta varnarsvæði er fámennast af þeim svæðum sem greind 

voru. Um tvö þúsund íbúar voru á svæðinu árið 2010 (Þóroddur Bjarnason, 2010). 

Sparisjóður Norðurlands er með starfsemi á svæðinu og rekur þrjá afgreiðslustaði innan 

varnarsvæðisins, en þeir eru á Kópaskeri, Raufarhöfn og Þórshöfn. 

3.8.2.3 Suðausturströnd 

Á 272 kílómetra strandlengju frá Hvolsvelli til Djúpavogs auk Vestmannaeyja og milli 

tveggja sóknarsvæða, suðvestur- og austursvæðisins, er þriðja og síðasta varnarsvæðið 

Suðurströndin. Svæðið í heild hefur mátt þola fólksfækkun upp á rúmlega 11% á uppgefnu 

tímabili (Þóroddur Bjarnason, 2010). Starfssvæði Sparisjóðs Austurlands er eins og áður 

hefur komið fram allt Austurland og rétt nær því að teygja sig inn á varnarsvæðið í gegnum 

Djúpavog, sem eini sparisjóðurinn með starfsvæði innan þessa varnarsvæðis. Þess ber þó 

að geta að ekkert útibú frá sparisjóði er starfrækt á suðausturströndinni.     

4 Framtíðarskipan sparisjóða – þrjár sviðsmyndir 

Hér verða skoðaðar þrjár mismunandi sviðsmyndir varðandi framtíðarskipan 

sparisjóðakerfisins. Fyrsta sviðsmyndin sem skoðuð verður tekur mið af því að 

sparisjóðirnir starfi áfram í óbreyttri mynd. Næsta sviðsmynd horfir til samruna sparisjóða 

við viðskiptabanka. Að lokum verður skoðuð sú sviðsmynd að sparisjóðir sameinist í einn 

sparisjóð. Raktir verða kostir og gallar hverrar sviðsmyndar fyrir sig.  

4.1 Halda áfram starfsemi í núverandi mynd 

Fyrsti verður kannaður sá kostur að sparisjóðirnir starfi áfram í núverandi mynd. Eins og 

áður hefur komið fram eru sex starfandi sparisjóðir á landinu í dag. Hér verða raktir kostir 

og gallar þess að halda sparisjóðskerfinu í landinu með óbreyttu sniði. 

4.1.1 Kostir 

Einn helsti styrkleiki sparisjóðanna er sterk tenging við samfélagið á sínu starfssvæði. 

Starfandi sparisjóðir eru fremur litlir og með lítil starfssvæði og má ætla að tenging við 

nærsamfélagið sé meiri og sterkari en ef sparisjóðir yrðu sameinaðir í einn. Þá kenna 

sparisjóðir sig almennt við starfssvæði sín sem vafalaust myndar enn sterkari tengingu við 

íbúa viðkomandi svæðis.  

Vörumerki sparisjóðanna er öflugt og standa þeir jafnfætis stóru viðskiptabönkunum 

er kemur að þekkingu á vörumerki þeirra. En mælingar hafa sýnt að þekking landsmanna 

á merki sparisjóðsins, Arion banka, Landsbankans og Íslandsbanka sé svo til sú sama.    

Mynd 25. Þekking á vörumerkjum á bankamarkaði 2002 til 2013 
Heimild: Samband íslenskra sparisjóða. 

4.1.2 Gallar 

Margvíslegir gallar eru á því að halda rekstrarformi sparisjóða í landinu áfram í núverandi 

mynd eins ráða má af mikilli fækkun þeirra síðustu ár.  Fækkunina virðist almennt mega 

rekja til smæðar þeirra og veiks efnahags í kjölfar bankahrunsins.  

Regluverk um fjármálafyrirtæki, s.s. Basel regluverkið, hefur þróast þannig að kröfur 

um fjárstyrk, skýrslugjöf og aðskilnað í rekstri eru sífellt að aukast. Auknar kröfur að þessu 

leyti hafa gert það að verkum að minni fjármálafyrirtæki eiga stöðugt erfiðara uppdráttar. 

Almennt verður því að ætla að eftir því sem einingin er minni því hærra verði 

kostnaðarhlutfall hvers sparisjóðs. 

Ókostir smæðarinnar felst einnig í því að þeir eiga erfitt með að sækja sér lánsfé til að 

styrkja rekstur sinn í samkeppni við stærri einingar. Til lengri tíma litið ætti slíkur rekstur 

ekki að geta staðist samkeppni við stærri aðila nema rekstrarhagkvæmni vinni upp þann 

mun. Sparisjóðirnir virðast í dag nær eingöngu fjármagna sig með innlánum, en telja 

verður líklegt að svo einhæf fjármögnun geti skaðað rekstraröryggi þeirra og möguleika 

til lengri tíma litið. Innlán er form lánveitingar sem er kvikt og stór hluti þess er almennt 

óbundinn og því geta óvæntar neikvæðar fréttir skapað fyrirvaralaust áhlaup á innstæður 

og þar með sett sparisjóðinn í fjárþurrð. 

Má í því sambandi vísa til afdrifa Sparisjóðs Vestmannaeyja, sem varð óstarfhæfur eftir 

að fréttir bárust af rýrnun útlánasafns vegna ógætilegra útlána eins útibússtjóra. Varð það 

til þess að innstæðueigendur hófu að taka út innstæður sínar sem aftur varð til þess að 

sparisjóðurinn lenti í lausafjárskorti til viðbótar við eiginfjárvanda vegna tapaðra útlána. 

Við þær aðstæður taldi Fjármálaeftirlitið að ekki væri hægt að veita bankanum frest til að 

bæta eigið fé sitt. Atvikið virtist einnig leiða í ljós hversu vanbúinn sparisjóðurinn var 

varðandi innra eftirlit (Fjármálaeftirlitið, 2015) og jafnframt hvað innlán geta verið 

viðkvæm fjármögnun.   

Smæð núverandi sparisjóða takmarkar einnig útlánagetu þeirra og almennt eru 

núverandi sparisjóðir of litlir til að þjóna meðalstórum og stórum fyrirtækjum eða 

sveitarfélögum á starfssvæði sínum. Þegar borin eru saman heildar innlán milli 

innlánsstofnana sést vel hve litlir sparisjóðirnir eru í dag í samanburði við Landsbankann, 

Arion banka og Íslandsbanka.   

 

Mynd 26. Innstæður hjá innlánsstofnunum frá 2010 fram á mitt ár 2014 
Heimild: Samband íslenskra sparisjóða. 

Annar galli við núverandi fyrirkomulag rekstrar sparisjóðanna er óvissa um eignarhald 

þeirra og vöntun á kjölfestu í eigendahópnum sem hefur skýra sýn varðandi uppbyggingu 

þeirra til framtíðar. Benda má á að eignarhald þriggja af þeim sex sparisjóðum í landinu 

er mjög óljóst eins og sakir standa.  Þessir þrír sparisjóðir eru Afl sparisjóður, Sparisjóður 

Norðurlands og Sparisjóður Austurlands. 

Afl sparisjóður er í 94,4% eigu Arion banka. Nýlega skuldbatt Arion banki sig til að setja 

Afl sparisjóð í opið söluferli til 1. ágúst 2015. Ef ekki finnst kaupandi innan tímarammans 

og eftir atvikum framlengingar á honum hefur Samkeppniseftirlitið gefið Arion banka 

grænt ljós á að sameina sparisjóðinn bankanum. Það er því ljóst að framtíð Afl sparisjóðs 

ræðst í haust en í dag ríkir mikil óvissa með framtíðarskipan hans (Samkeppniseftirlitið, 

2015). 

Bankasýsla ríkisins fer með eignarhlut ríkisins í tveimur sparisjóðum, Sparisjóði 

Austurlands og Sparisjóði Norðurlands. Bankasýslan hefur í árlegum skýrslum sínum talað 

fyrir því að ríkið sé ekki framtíðareigandi sparisjóðanna og því ríkir mikil óvissa um 

framtíðar eignarhald á þeim.  

Eignarhald á Sparisjóði Strandamanna og S-Þingeyinga er mjög dreift og enginn aðili á 

meira en 5% af stofnfé. Tveir aðilar eiga yfir 5% af stofnfé Sparisjóðs Höfðhverfinga en 

það eru KEA svf. sem á  49,89%  og Snænes ehf. á 16,38% af stofnfé sjóðsins. Engar 

upplýsingar er að finna um framtíðaráform þessara aðila. 

4.2 Sameinast öðrum fjármálafyrirtækjum 

Annar möguleiki varðandi framtíð sparisjóðanna væri að sameinast öðrum 

fjármálafyrirtækjum, sem væntanlega felur í sér endalok þeirra. Markaðshlutdeild 

sparisjóða hefur farið ört minnkandi samfara fækkun þeirra. Markaðshlutdeild þeirra um 

mitt ár 2014 var 2,93%.  

 

Mynd 27. Markaðshlutdeild á bankamarkaði um mitt ár 2014 
Heimild: Samband íslenskra sparisjóða. 

Í dag hefur markaðshlutdeild sparisjóða minnkað enn frekar eftir fall Sparisjóðs 

Vestmannaeyja. Velta má því vöngum yfir því hvort sparisjóðir séu samkeppnishæfir við 

Landsbanki
30,64%

Arion banki 
30,70%

Íslandsbanki
33,67%

MP banki
2,06%

Sparisjóðir
2,93%



 

48 

stóru viðskiptabankana til lengri tíma litið og hvort sameining þeirra við önnur 

fjármálafyrirtæki sé eini raunhæfi möguleiki sparisjóðanna. 

4.2.1 Kostir 

Það sem helst mælir með sameiningu af þessu tagi er hve lítil fjárhagsleg óvissa væri af 

samrunaferli af þessu tagi og hve skamman tíma það myndi taka að sameina sparisjóðina 

stóru viðskiptabönkunum, ef ekki kemur til ágreinings við stofnfjáreigendur eða hluthafa 

eftir atvikum.  

Sameining sparisjóðanna við viðskiptabanka hefði eflaust einnig í för með sér sparnað 

í rekstri enda eru fyrir hendi í viðskiptabönkunum allar grunnstoðir fyrir bankarekstur. 

4.2.2 Gallar 

Gallinn við fækkun fjármálafyrirtækja er sá að þá dregur úr samkeppni sem getur valdið 

fákeppni á markaði. Það bitnar hvoru tveggja á kjörum til neytenda og dregið getur úr 

hagræðingu í rekstri því fyrirtækin hafa getu til að verðleggja þjónustu sína yfir 

jaðarkostnaði (N. Gregory Mankiw og Marl .P. Taylor, 2011). 

Samkeppniseftirlitið hefur í ákvörðunum sínum fjallað bæði um samkeppnisaðstæður 

á viðskiptabankamarkaði og yfirtökur viðskiptabanka á sparisjóðum í ákvörðunum nr. 

50/2008, samruni SPRON og Kaupþings, og  ákvörðun nr. 18/2012, kaup Landsbankans 

hf. á rekstri og eignum Sparisjóðs Svarfdæla. Í þessum ákvörðunum hefur komið skýrt 

fram að Samkeppniseftirlitið metur stóru viðskiptabankana þrjá vera í markaðsráðandi 

stöðu og samkeppnissjónarmið heimila því ekki yfirtöku þeirra á sparisjóðum nema ef 

sparisjóður nær ekki að mæta eiginfjárkröfum Fjármálaeftirlitsins og sé á fallandi fæti 

(Samkeppniseftirlitið, 2015). Nýlegt dæmi um það væri í tilfelli Sparisjóðs Vestmannaeyja 

sem Landsbankinn sameinaðist. Það er því ljóst að samrunar milli stóru 

viðskiptabankanna og sparisjóða er ekki mögulegur vegna samkeppnissjónarmiða.      

Samruni sparisjóða við einhvern af stóru viðskiptabönkunum  er því ekki mögulegur 

nema þá sem neyðarúrræði ef sparisjóðirnir lenda í miklum fjárhagserfiðleikum. Þar sem 

samruni við stóran banka þýðir nær örugglega að sparisjóður yrði yfirtekinn og honum 

slitið þá myndi það marka endalok hans sem sparisjóðs. Samrunar af þessu tagi myndu 

því ekki styrkja sparisjóðina heldur miklu frekar stuðla að endalokum þeirra á íslenskum 

fjármálamarkaði.  

4.3 Sameining sparisjóða 

Síðasti möguleikinn sem lagt verður mat á er að sparisjóðirnir sameinist í einn sparisjóð 

með landið allt sem starfssvæði. Er horft til þess möguleika eingöngu en vegna núverandi 

stöðu sparisjóðanna verður að telja að hugmyndir um sameiningu þeirra í svæðisbundna 

sparisjóði gangi ekki nægilega langt til að kalla fram raunverulega breytingu á stöðu þeirra 

og möguleikum til framtíðar. Jón Gunnar Jónsson forstjóri Bankasýslu ríkisins hefur í 

samtölum við fjölmiðla talað fyrir því að sparisjóðirnir sameinist í einn sparisjóð með mörg 

útibú um landið. Myndi slíkur sjóður veita þjónustu á höfuðborgarsvæðinu (Stefán E. 

Stefánsson, 2015. 9. apríl).  

4.3.1 Kostir 

Með sameiningu sparisjóða er hægt að ná fram hagræðingu í stoðstarfsemi. Með 

stoðstarfsemi er átt við: 

 Fjárstýringu 

 Áhættustýringu 

 Samskipti við eftirlitsaðila 

 Regluvarsla 

 Bókhald 

 Innra eftirlit 

Hver og einn sparisjóður þarf að halda úti starfsemi sem þessari þó þeim sé að vissu 

marki heimilt að hafa samvinnu, skv. 65. gr. laga nr. 161/2002, um fjármálafyrirtæki, eins 

og áður hefur komið fram í kafla 2.4. Með sameiningu væri hægt að færa alla þessa 

starfsemi undir sameinaðan sparisjóð. Sameining myndi einnig fela í sér fækkun 

stjórnarmanna innan sparisjóðskerfisins um 25 stjórnarmenn. Samkvæmt 51. gr. 

framangreindra laga nr. 161/2002, er mælt fyrir um að stjórn sparisjóða skuli ekki vera 

skipuð færri en fimm mönnum. Sameinaðir sparisjóðir myndu ná fram auknu hagræði af 

þessum þáttum enda þarf þá ekki að halda sjálfstætt utan um hvern sparisjóð fyrir sig eða 

tryggja aðskilnað upplýsinga og bankaleyndar milli sparisjóða. 

Jón Gunnar Jónsson forstjóri Bankasýslu ríkisins áætlar að hver sameining á milli 

sparisjóða lækki árlegan rekstrarkostnað hvers sparisjóðs um 20 milljónir króna (Stefán E. 

Stefánsson, 2015. 9. apríl). Með því að sameina alla sparisjóði landsins í einn sparisjóð 

myndi því strax myndast árleg hagræðing upp á 100 milljónir króna innan 

sparisjóðskerfisins. 

Með þeim sparnaði sem hlytist af sameiningum ættu sameinaðir sparisjóðir 

auðveldara með að mæta kröfum um lágmarks lögbundið eiginfjárhlutfall, CAD 

eiginfjárhlutfall skv. 84. og 85. gr. laga nr. 161/2002..  

Í dag er einn helsti vandi sparisjóða hve lítið þeir ná að lána út sé tekið mið af 

innistæðum. 

 

Mynd 28. Reiknað innlán/útlán hlutfall hjá sparisjóðunum árin 2010 til 2014 

Eitt þeirra atriða sem hefur áhrif á útlánagetu sparisjóða er að til að þeir nái að mæta 

kröfum um lágmarks eiginfjárhlutfall verða sparisjóðir að halda áhættugrunni lágum. En 

þegar meta á áhættugrunn eru öll útlán og fjárfestingar í fjármálagerningum 

áhættumetin. Því lækkar eiginfjárhlutfall sparisjóða eftir því sem þeir taka meiri áhættu í 

rekstri sínum Lögbundið lágmarks eiginfjárhlutfall er 8%. Við útreikning á áhættugrunni 

vega útlán til viðskiptavina þyngra en innstæður hjá Seðlabanka Íslands eða öðrum 

fjármálastofnunum vegna meiri áhættu (RNA, 2014). Sameinaður sparisjóður ætti 

auðveldara með að mæta eignfjárkröfum Fjármálaeftirlitsins og gæti þar með betur mætt 

eftirspurn eftir lánsfé frá almenningi og fyrirtækjum. 

Annar kostur sameiningar er aukin geta til að veita stærri lán og þá þjóna stærri 

fyrirtækjum. Telja verður að sparisjóðunum sé nauðsynlegt, til að standast samkeppni og 

tryggja sér hagræði í rekstri, að ná til stærri viðskiptavina en þeim er kleift að sinna í dag.  

Sameinaður sparisjóður ætti auðveldara með að afla sér annars lánsfjár en innlána og 

á betri kjörum en ella. Með vísan til þess sem fjallað var um, galla núverandi kerfis, verður 

að telja mikilvægt að sparisjóðirnir auki eða bæti möguleika sína til að afla sér lánsfjár. Að 

sama skapi ætti  sameinaður sparisjóður einnig að vera betur til þess fallinn að sækja fram 

á ný markaðssvæði, en með fækkun sparisjóða síðustu árin er svo komið að telja verður 

að tækifæri hafi skapast til sóknar á suðvesturhorninu. 

4.3.2 Gallar 

Við samruna allra sparisjóða sem eftir standa í landinu í einn sparisjóð skapast sú hætta 

að vandkvæði á einum stað gætu fellt sparisjóðinn og þar með sparisjóðskerfið í heild 

sinni. Má líkja þessu við það að setja öll eggin í sömu körfuna.  

Svæðisbundin tenging og samþætting á velgengni sparisjóðsins og nær samfélags 

getur rofnað og þar með hugmyndafræðin sem sparisjóðurinn byggir á. Þessi galli er í raun 

speglun á þeim kosti sem nefndur var við að sparisjóðir haldi starfsemi áfram í núverandi 

mynd.  

5  Niðurstöður 

Eins og sakir standa ná tveir sparisjóðir í ekki að mæta skilyrðum Fjármálaeftirlitsins um 

lágmarks eignfjárgrunn, en það eru Afl sparisjóður og Sparisjóður Norðurlands. Þegar litið 

er til eigna þá eru þetta tveir stærstu sparisjóðir landsins. Samanlagðar eignir þeirra eru 

57% af samanlögðum eignum sparisjóða, sbr. mynd 4. Báðir sparisjóðirnir geta rekið 

eiginfjárvandræði sín til þess að umtalsverð virðisrýrnun hefur orðið á útlánasafni þeirra. 

Reglulegur rekstur Afl sparisjóðs hefur gengið vel og er hann nú í opnu söluferli. Meiri 

óvissu gætir hjá Sparisjóði Norðurlands og vinnur hann nú að því með Fjármálaeftirlitinu 

að finna lausnir á sínum vanda. 

Reglulegur rekstur Sparisjóðs Höfðhverfinga hefur gengið illa og skilað tapi á öllum 

þeim tímabilum sem eru til skoðunar. Gefur það til kynna að það rekstarform sem 

sparisjóðurinn býr við í dag sé ekki vænlegt til lengri tíma litið.  

Sparisjóðir S-Þingeyinga, Austurlands og Standarmanna ná allir að skila hagnaði af 

reglulegum rekstri og mæta kröfum Fjármálaeftirlitsins um lágmarkseiginfjárhlutfall. 

Helsti vandi þeirra er hve lítið þeir ná að lána út sé tekið mið af innstæðum. 

Ef staða sparisjóða er metin út frá landfræðilegri stöðu þeirra og mið tekið af 

Sóknaráætlun 20/20 má sjá að starfsemi sparisjóða á landsvísu fer að einhverju leyti fram 

á skilgreindum varnarsvæðum. Sparisjóðirnir reka 15 afgreiðslustaði á landinu en sex af 

þeim eru inn á varnarsvæðum. Eins er aðeins að finna afgreiðslustaði hjá sparisjóðum á 

norðanverðu landinu. Eftir samruna Landsbankans og Sparisjóðs Vestmannaeyja er 

enginn sparisjóður starfandi á suðurlandi að meðtöldu suðvesturhorninu. Ef horft er yfir 

farinn veg er ekki langt síðan stærstu sparisjóðir landsins voru á höfuðborgarsvæðinu, það 

má því velta fyrir sér hvort það sé ekki nauðsynlegt fyrir sparisjóðina að sækja fram á því 

svæði og reyna að endurheimta eitthvað af þeirri töpuðu markaðshlutdeild sem þeir hafa 

mátt þola undanfarin ár. 

Taldar voru upp þrjár sviðsmyndir sem standa sparisjóðum til boða í dag. Í fyrsta lagi 

var skoðað hvort vænlegt væri að halda starfsemi sparisjóða áfram í núverandi mynd. Eftir 

að hafa metið kosti og galla þess er það mat mitt að gallar núverandi fyrirkomulags vegi 

þyngra en kostir þess.  Næst var litið til þess hvort best væri fyrir sparisjóði að sameinast 

öðrum fjármálafyrirtækjum í sambærilegum rekstri. Eftir að hafa skoðað álit frá 

Samkeppniseftirlitinu þá er slíkt ekki mögulegt vegna samkeppnissjónarmiða, nema ef 

sparisjóðir séu á fallandi fæti og engin önnur úrræði í boði. Að lokum var litið til 

hagræðingar af sameiningu sparisjóða í einn sparisjóð. Töluverður fjárhagslegur 

ávinningur er af því í gegnum mikla hagræðingu í stoðstarfsemi sparisjóða. Sömuleiðis 

ættu sparisjóðir auðveldara með mæta lögbundinni eiginfjárkröfu eða skilyrðum frá 

Fjármálaeftirlitinu eftir atvikum. Það hefur í för með sér að sparisjóðir hafa aukið svigrúm 

til að auka útlán sín. En það hefur verið viðvarandi vandamál í núverandi kerfi hve lítið 

þeir ná að lána út.  

Við skoðun á þeim sviðsmyndum sem standa sparisjóðum til boða í dag og kostir og 

gallar hvers þeirra metnir er það niðurstaða þessarar ritgerðar að vænlegast væri fyrir 

sparisjóði að sameinast allir undir formerkjum sameinaðs sparisjóðs. Sú hagræðing sem 

myndast innan sparisjóðskerfisins við sameiningu auðveldaþeim að sækja fram og veita 

viðskiptabönkum samkeppni.   

 

 

 

 

 

 

 

 

 

  



 

54 

 Lokaorð 

Ef sparisjóðir ætla áfram að vera kostur fyrir fólk og fyrirtæki þegar kemur að 

viðskiptabankaþjónustu til lengri tíma litið þarf að hagræða í rekstri þeirra og auka 

útlánagetu. Augljósasta og hraðvirkasta leiðin til að ná því markmiði er með samruna 

sparisjóða.  

Á undanförnum 10 árum hefur sparisjóðum fækkað mjög og flestir stóru sparisjóðirnir 

m.a. SPRON, Byr og Sparisjóður Keflavíkur runnið saman við aðra viðskiptabanka vegna 

slæmrar fjárhagsstöðu. Markaðshlutdeild sparisjóðanna hefur dregist saman samhliða 

því, mynd 2 sýnir það glögglega. Þessi neikvæða þróun virðist enn halda áfram, sem örlög 

Sparisjóðs Vestmannaeyja sýna og svo veik staða hvort tveggja Afl sparisjóðs og Sparisjóðs 

Norðurlands. Sá kostur að aðhafast ekkert til að styrkja rekstrargrundvöll sparisjóða mun 

því væntanlega leiða til þess að þeim muni enn fækka.  

Við mat á möguleikum til vaxtar á nýjum starfssvæðum má nýta þá vinnu sem þegar 

hefur átt sér stað við skilgreiningu á sóknar- og varnarsvæðum á landinu. Vænlegast væri 

að sækja fram á skilgreindum sóknarsvæðum og sérstaklega á því sóknarsvæði  þar sem 

sparisjóðir eru ekki með starfsemi í dag og flestir búa, eða á suðvesturhorninu.  

Til að stemma stigu við þeim galla sem nefndur var við sameiningu sparisjóða, þ.e. að 

tenging og samþætting á velgengni sparisjóðsins og nær samfélags getur rofnað, væri  

hægt að hafa heimamann útibússtjóra í þeim byggðarlögum sem sparisjóður væri með  

starfsemi og svæðið nyti árangurs af starfsemi viðkomandi útibús með beinum hætti. 

Einnig gæti sparisjóðurinn nýtt staðbundna þekkingu heimamanna til að takast á við 

hrakvalsvandamál með því að skipa þá í svæðisbundnar lánanefndir.  

Að lokum og með skírskotun til sjálfstæðishetjunnar og mannsins sem fyrstur fór að 

viðra hugmyndir um sparisjóði á Íslandi Jón Sigurðsson, gætu lokaorð þessarar ritgerðar 

um stöðu sparisjóðanna verið „Sameinaðir stöndum vér, sundraðir föllum vér“ orð sem 

virðast eiga einkar vel við um stöðu sparisjóða hér á landi í dag.  

